
МАСТАЦКАЕ АСЭНСАВАННЕ 
ЛЕСУ БЕЛ АРУ СКАЙ ВЁСКІ ЧАСОЎ 

“ВЯЛІКАГА ПЕРАЛОМУ” Ў ТВОРЧАСЦІПРАЗАІКАЎ 
ПЕРШАЙ ПАЛОВЫ 1930-х гг.

На рубяжы 1920-1930-х гадоў у беларускую прозу паступо- 
ва стала ўваходзіць тэма калектывізацыі. Пачынаючы з года 
“вялікага пералому”, падзеі ў краіне разгортваліся так хутка, 
што літаратура не паспявала творча асэнсоўваць усе тыя са- 
цыяльныя змены, якія адбываліся на вёсцы. Старая патриар­
хальная вёска адыходзіла ў нябыт, а новая калгасная, створа- 
ная сілавымі метадамі, доўгі час не магла ачуняць ад нечаканых 
змен.

Аповесці і раманы, прысвечаныя новым падзеям у вёс­
цы, не сталі вузка “вытворчымі”. Актуальный эканамічныя, 
палітычныя пытанні ў лепшых творах не адцяснілі на другі план

чалавеказнаўчых праблем, не засланілі канкрэтнага чалаве- 
ка, яго жыцця, клопатаў і думак аб будучым. I ў гэтым сакрэт 
прывабнасці, эстэтычнай даўгавечнасці шматлікіх твораў па- 
чатку дзесяцігоддзя -  аповесцей “Межы" і "Новая дарога” С. Ба- 
ранавых, “Вясна” К. Чорнага, “Спалох на загонах" П. Галавача, 
рамана "Вязьмо" М. Зарэцкага і іншых, больш позніх па часе 
напісання.

Цікавым творам на тэму перабудовы вёскі на новы лад 
уяўляецца аповець "Межы” С. Баранавых. У аснове твора -  
жыццё сялянскай сям’і і арганізацыі “калякціва”. Звяртае на 
сябе ўвагу, што калектыў у “населеным пункце вёскі Брод” ут- 
вараецца без асабліва адчувальнай дапамогі збоку. Гэта важны 
момант, ён звязаны з агульнай аўтарскай канцэпцыяй і з унутра- 
най будовай аповесці, Ва ўсіх без выключэння творах пазней- 
шага часу абавязковым кампанентам сюжэта, яго звязкай, будзе 
прыезд лрадстаўніка горада і яго дзейнасць -  выступленні на 
сходах, агітацыі і г. д. Амаль нічога гэтага ў аповесці С. Барана­
вых яшчэ няма.

Канфлікт у "Межах” пабудаваны не на адкрытым сутыкненні 
кулака і бедняка, хоць тэты аспект класавай барацьбы, гзты 
тыл сацыяльнай супярэчнасці ў тагачаснай вёсцы i не выпадае 
з-пад увагі аўтара. У аповесці актыўна супрацьпастаўпены не 
эксллуататар і нядаўні беззямельнік, а бацька і сын. Маладога 
Яўгена неадольна вабіла тое новае, што паступова пранікала 
ў вёску, захаплялі перспектывы, якія адкрываліся перад сялян- 
ствам. Яўгенаў бацька хоць і не з’яўляецца заможнікам, як Ка- 
русь Канцавы, Ярэма, Аўлас, але горнецца да багатых. Таму і 
пярэчыць так рашуча Пракоп супраць сынавых спроб уступіць 
у калектыў.

Канцэнтрацыя ўвагі вакол адной сям'і дапамагае пісьменніку 
ўважпіва прыгледзецца да ўнутрана схаванай барацьбы новага 
і старога ў сялянскім асяродзі, прасачыць за паступовым нарад- 
жэннем парасткаў новага ў свядомасці, у поглядах чалавека.

Аўтарская ўвага засяроджана і на ўнутрана супярэчлівым 
працэсе ўтварэння калектыву людзей, ініцыятарамі якога ў 
аповесці С. Баранавых выступаюць сяляне, у якіх усё больш 
выразна праяўляюцца рысы новай свядомасці, новага светара- 
зумення. С. Баранавых цікавіць патэнцыяльныя сілы людзей. 
якім належыць будаваць новы ўклад. А гэта ўжо, відавочна, па- 
варот праблемы ў філасофскі аспект. Разыходжанні галоўных 
герояў аповесці, бацькі і сына, прынцыповыя. Корані гэтых 
разыходжанняў -  у розных поглядах на чалавека, на яго прыз- 
нанне. “Стаяў каля стала, глядзеў на гурт выпушчаных Па- 
раскаю з-пад печка курэй і казаў: / /  -  Бачыш, як спяшаюцца. 
Кожная сама сабе. Так і ў калектыве ў тваім -  адзін цераз дру- 
гога будзе хапаць, каб пад’есці. Гэта ж, можна сказаць. 
птушка, жывёліна. На што ж меркаваць яе, неразумную, да 
чалавека?” [1, с. 23].

Адгукнуўся на злобу дня, паставіў надзённыя пытанні вяско- 
вага жыцця i К. Чорны ў аповесці “Вясна”. На жаль, вырашыў 
ён іх даволі спрошчана і павярхоўна. I калі ў “Лявоне Бушма- 
ры" аналагічныя творчыя пралікі яшчэ не змаглі ні перакрэсліць 
твор, ні нават у больш-менш значнай етупені прыглушыць яго 
ідэйна-мастацкага гучання, бо датычыліся толькі апошняга 
трэцяга раздзелу (напісаннага, дарэчы, хутчэй за ўсё для таго. 
каб трапіць "у тон” вульгарна-сацыялагічнай крытыцы), то ў 
“Вясне", дзе іменна калгас знаходзіцца ў цэнтры ўвагі аўтара. 
азначаныя вышэй недахопы зрабілі аповесць амаль цалкам 
ілюстрацыйнай.

Праўда, калгаснае жыццё ў "Вясне" ўжо не пачынаецца, як 
у аповесці “Лявон Бушмар", з перасялення калгаснікаў ca сваіх 
старых закураных хат у новыяпрасторныя дамы, невядома кім 
i за чый кошт пабудаваныя. Такіх яўных фактычных недаска- 
наласцей у паказе першых крокаў калгаснага будаўніцтва ў 
гэтай аповесці няма, што сведчыць аб большай дасведчанасці 
аўтара. Аднак у аловесці ёсць мноства іншых надуманых. 
“арганізаваных” самім пісьменнікам эпізодаў, сцэн, здарэнняў. 
Пачынаецца твор, напрыклад, са сцэны, у якой у калгас сам па 
ўласнай ахвоце просіцца серадняк Сымон Мікуць.

Пісьменнік старанна прыбірае з дарогі перад калектывам усе 
цяжкасці і перашкоды (дапамога калгасу ў час сяўбы коньмі з 
боку суседняга саўгаса, “азадаяванне" жняяркі перад уборкай 
ураджаю і інш.). А такія эпізоды, як паездка сялян у горад на 
выстаўку, дзе яны бачылі “авёс, вышэйшы на рост за самага вы- 
сокага чалавека”, "жыта -  наўздзіў, зерне -  з фасоліну”, “свіней...

зелічынёю з... карову”, або апісанне таго, “як страшэнна многа 
?ны нажалі збажыны” на калгасным полі ўвосень, наогул нельга 
-рыняць усур'ёз.

Імкненне аўтара старанна абыходзіць усе вострыя вуглы 
заўважаецца, між іншым, і ў тым, што самы драматычны перыяд 
. гісторыі калгаса -  перыяд яго арганізацыі (раскулачванне 
высяленне кулакоў, у лік якіх нярэдка траплялі і сераднякі, 

абагульненне кароў, авечак і нават курэй, грубае парушэнне 
■рынцыпу добраахвотнасці пры запісу ў калгас і іншыя скажэнні 
■алітыкі партыі, якія дапускаліся некаторымі райвыканкомаўскімі 
■'аловамі") -  не стаў у творы аб'ектам непасрэднага мастацкага 
даследавання. Пра ўсе гэтыя драматычныя падзеі К. Чорны 
:асказвае коратка, бегла, у стылі карэспандэнцкага допісу.

Бескампрамісным рэалістам у паказе жыцця вёскі напярз- 
оадні калектывізацыі быў П. Галавач. Вёска Цярэшкаў Брод 
! аповесці “Спалох на загонах” ніяк не можа выбіцца з бед- 
-асці. У гутарках галоўнага героя аповесці Панаса з сялянамі 
гыяўляецца, што ў большасці з іх няма ўпэўненасці ў заўт- 
:ашнім дні. Горад не забяспечвае вёску самым неабходным. 
Напрадвесні ў магазін прывозяць толькі дзевяць пар ботаў на 
*37 двароў, а наперадзе -  палявыя работы. Сяляне, напало- 
іаныя рознымі чуткамі пра калектывізацыю, тайком прадаюць 
:ена, дастаюць бульбу з капцоў, ноччу колюць кабаноў, бо “ба- 
=цца ўсё, што загоняць у калгас...".

Яшчэ больш лалохае іх стыхія рыначных цэн. Курыца каштуе 
лзанаццаць рублёў, каня таксама прадаюць за такую ж цану 

як тлумачыць адзін селянін, “прадаюць на скуру, абы з рук 
эбыць". Калгасы яшчэ толькі арганізуюцца, а мясцовыя кіраўнікі 
ічга прыдумваюць абмежаванні для сялян-аднаасобнікаў: 
-апрыклад, махорку ў сельскія магазіны прывозяць толькі для 
«алгаснікаў.

Сяляне выказваюць Панасу як арганізатару калектывізацыі 
:заё нездавальненне тым, што нават на дзяржаўных прадпры- 
емствах праца селяніна ацэньваецца адвольна. “Летась гліну 
-а заводзе капалі, -  расказвае адзін селянін, -  дык спачатку 
здну цану сказалi, а як плаціць, дык у іх ужо другая. А пастой 
•а у гліне, папагніся, папакідай дзень рыдлёўкай... насілу праз 
~/д свайго дамагліся. <...>"[2, с. 30].

У адрозненне ад тых пісьменнікаў, якія ўсе няўдачы 
~ры правядзенні калектывізацыі тлумачылі толькі кулацкай 
згітацыяй, П. Галавач даваў чытачу зразумець, што чуткі аб 
прымусовых метадах стварэння калгасаў больш хвалявалі ся- 
'ян, чым агітацыя кулакоў. Напрыклад, рабочага Кліма ўразіла 
-азмова з селянінам, які згадваў сілавыя метады правядзення 
• алекгывізацыі, арышты і высяленне і баяўся гэтага. На дум- 
<у Кліма, сярод сялян патрэбна цярплівая растлумачальная 
забота, добраахвотнасць павінна быць сапраўднай. Нават у 
замых бедных сялян, якіх савецкая ўлада надзяліла зямлёй, 
чаданне быць гаспадарамі сваёй уласнасці, сваёй зямлі было 
оольш моцным, чым гэта ўяўлялася некаторым нявопытным 
арганізатарам калгасаў.

Сярод твораў, прысвечаных калектывізацыі, значнае месца 
займае і аповесць Я. Коласа “Адшчапенец”. Па прызнанню са- 
varo пісьменніка, у аснове сюжэта аповесці ляжыць сапраўдны 
ззакт: у час калектывізацыі нейкі селянін сышоў з дому, кінуўшы 
жонку і сына. Герой аповесці Пракоп Дубяга, як і яго жыццёвы 
прататып, не прымае калектывізацыі і пакідае родную вёску і 
:ям'ю.

Спачатку Я. Колас меў намер закончыць аповесць самавыг- 
-іаннем Пракопа, але пасля вырашыў паказаць перавыхаванне 
‘ероя, які ўбачыў працу ва ўзорным калгасе "Хваля рэвалюцыі”, 
-UTO сустрэўся яму ў час вандравання.

У паказе першых поспехаў капгаса “Хваля рэвалюцыі" аўтар 
аповесці, як зазначае М. Мушынскі, “крыху перабраў меру, ён 
намаляваў ідэальны калгас, якога яшчэ як тыповай з'явы не 
'снавала” [4, с. 23]. Але і тут ёсць свае істотныя сэнсавыя нюан­
сы. Так, Пракоп захапляецца, як мы б цяпер сказалі, толькі цэн- 
тральнай сядзібай, дзе жыве сорак сем’яў. Астатнія сто шэсць- 
дзесят сем'яў калгаснікаў па-ранейшаму засталіся жыць на вёс- 
цы, куды дэлегат не зазіраў, бо яна нічым не адрознівалася ад 
яго роднага Затоння.

У заключных раздзелах аповесці ёсць нямала мясцін, су- 
гучных пачатку твора, дзе праўдзіва i пераканальна раскрыты 
думкі Пракопа, яго трывогі, сумненні ў сувязі з надыходам змен, 
а не сцэнам, накшталт асуджэння Лапко. Гэтыя мясціны даюць

магчымасць адчуць, якой складанай, супярэчлівай была ре­
альная сітуацыя ў вёсцы пачатку 1930-х гг. Так, напрыклад, мы 
бачым, што і без агітацыі Чыкелевіча паспешліва арганізаваны 
калгас распадаўся на вачах.

Рэалістычнымі фарбамі намаляваны ў аповесці вобразы 
кіраўнікоў затонскага калгаса. Пісьменнік не ідэалізуе вясковае 
начальства, а праўдзіва паказвае, як станоўчыя, так і адмоўныя 
рысы ў іх характары. Вось тыповы прыкпад. Да Чыкелевіча за- 
ходзяць старшыня калгаса Лукаш Гулак, старшыня сельсавета 
Мікола Тур, старшыня праўлення Кандрат Казей. "Увайшлі, і 
ніхто з іх не павітаўся з гаспадарамі, не сказаў дзень добры 
ў хату” [3, с. 191].

Думка пісьменніка аб недапушчальнасці парушэння прын- 
цыпаў гуманізму, чалавечнасці, законнасці і скпадае моцны бок 
аповесці.

Самым глыбокім і вострым творам 1930-х гадоў пра калекты- 
візацыю з'яўляецца раман М. Зарэцкага “Вязьмо” (1932).

Паказваючы ў рамане падзеі калектывізацыі, М. Зарэцкі 
агаляў самыя асновы папітычнай практыкі, што нявечыла на­
роднее жыццё. Заслуга пісьменніка не толькі ў яркім мастацкім 
выяўленні так званых “перапбаў". Парушэнні прынцыпу доб- 
раахвотнасці пры арганізацыі калгаса паказалі многія тага- 
часныя пісьменнікі. Вялікая заслуга М. Зарэцкага ў тым, што 
ён адным з першых у літаратуры сказаў аб немажлівасці пра­
вядзення калектывізацыі на добраахвотных пачатках. Сюжэт- 
на гэта пацвярджаецца гісторыяй калгаса ў вёсцы Сівалапы, 
які быў створаны па сялянскай ініцыятыве, а пасля скасава- 
ны Карызнам і Пацяробам. Прынцыпова новым і важным у 
рамане “Вязьмо” было тое, што ў ім М. Зарэцкі адлюстраваў 
рэпрэсіўны, ваенізаваны характер правядзення калектывізацыі. 
Гэта падкрэсліваецца ўсім пафасам твора, спосабам мыслен- 
ня кіраўнікоў, іх фразеалогіяй, запазычанай з ваеннага жыцця.
I сакратар райкома Гайдук, i старшыня райвыканкома Рачкоўскі, 
i мясцовыя калектывізатары паводзяць сябе як як у баявой 
сітуацыі. Па сутнасці, М. Зарэцкі паказаў вайну дзяржавы з ся- 
лянствам, з уласным народам.

Лес чалавека, яго шчасце, гонар -  вось чым вымярае пісь- 
меннік глыбінны сэнс сацыяльных зрухаў. Лес закаханых -  
камсамольца Віктара і Аўгінькі -  вырашаны ў адзін момант 
росчыркам пяра Карызна і Пацяроба, бо яе бацьку Малаха 
Загароўскага ўнеслі ў спіс для раскулачвання, таму што нека- 
га трэба раскулачыць і ў Сівалапах, хоць там і няма багацеяў. 
Віктара прызначылі адказным за гэта мерапрыемства. Сцэны 
ў хаце Загорскіх, калі туды прыходзіць Віктар з паперамі ў ру­
ках, -  лепшыя старонкі рамана, дзе з мастацкага адлюстраван- 
ня вынікае і ўражвае бесчапавечны сэнс так званай рэвалюцыі 
на сяле. Выратаванне ж сям’і Загароўскіх ад пагібелі выглядае 
выпадковасцю, якая магла і не здарыцца.

Падсумоўваючы сказанае вышэй, зазначым, што такая неад- 
назначная падзея ў жыцці народа, як калектывізацыя, знайшла 
шырокае адлюстраванне ў беларускай літаратуры 1930-х гадоў. 
Аднак гаварыць аб глыбокім рэалізме, псіхалагізме ў творах 
аб жыцці беларускай вёскі той пары ў большасці выпадкаў не 
даводзіцца. Прычынай таго былі, з аднаго боку, вера адных, 
пераважна маладых, пісьменнікаў у аб'ектыўную неабходнасць 
калектывізацыю і правільнасць палітыкі партыі. А з другога -  уз- 
мацненне ідэалагічнага дыктат у адносінах да мастацкага слова 
з боку органаў партыі і дзяржавы. Гэта ў рэшце рэшт прывяло 
да пэўнага схематызму ў адлюстраванні трагічнага перыяду ў 
жыцці сялянства.

Разам з тым, некаторыя пісьменнікі нават у неспрыяльных 
умовах здолелі выявіць многія негатыўныя бакі калектывізацыі, 
перш за ўсё яе прымусовы, а не дабраахвотны, як афіцыйна 
сцвярджалася, характар, выявіць сапраўдныя адносіны сялян­
ства да “вялікага лералому”. Зразумела, што ўсёй праўды пісь- 
меннікі ў 1930-я гады, сказаць адкрыта ўжо не маглі. Яны мусілі 
ў той ці іншай ступені прыстасоўвацца да грамадска-палітычнай 
сітуацыі, якая склалася ў краіне. Адны, як М. Зарэцкі ў рама­
не “Вязьмо”, выкарысталі становішча, якое склалася пасля 
публікацыі артыкула Сталіна “Галавакружэнне ад поспехаў”. 
I ледзь не адкрата выкрывалі прымус, бесчалавечнасць калек- 
тывізацыі, хаваючыся за трактоўку такіх з’яў, як вынікі перагібаў, 
адхіленне мясцовых кіраўнікоў ад партьіійнай лініі. Другія 
(аповесць “Адшчапенец” Я. Коласа) пісалі, на першы погляд, 
у адпаведнасці з ідэалагічнымі ўстаноўкамі, спадзеючыся на

187

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а



здольнасць чытача зразумець падтэкст твораў. Аднак больш 
менш рэалістычныя творы аб калектывізацыі, напісаныя па 
гарачых слядах падзей, былі або “рэпрэсіраваныя”, часам раз­
ам з іх аўтарамі, і доўга заставаліся невядомымі чытачу, або 
атрымалі афіцыйную трактоўку, супярэчыць якой было небя- 
спечна.

